
Մերի Հովհաննիսյան 
 

«ԴԵԲԱՏ» ՈՒՍՈՒՑՄԱՆ ՄԵԹՈԴԻ ԱՌԱՆՁՆԱՀԱՏԿՈՒԹՅՈՒՆՆԵՐԸ 
 

Հիմնաբառեր. ուսուցման մեթոդ, փոխգոր-

ծուն մեթոդ, բանավեճ, դեբատ, դեբատի փուլեր, 

դեբատի գործառույթներ, մոտիվացիա, հաղորդա-

կցական հմտություններ, քննարկում, փաստարկ: 

  

Դեբատը արդյունավետ մեթոդ է սովորողների մոտ ձևավորելու ու զարգացնելու իրենց 

դիրքորոշումները հստակորեն ու տրամաբանված ձևակերպելու, առաջ քաշած գաղափար-

ների հաստատման համար համոզիչ փաստեր ու փաստարկներ գտնելու հմտություններ: Դե-

բատին մասնակցելու արդյունքում ձեռք բերված հմտությունները կիրառելի են ինչպես ու-

սումնական գործընթացում, այնպես էլ առօրյա կյանքում: 

«Դեբատ» մեթոդի կիրառումն ուսումնական գործընթացում նպաստում է հաղորդակ-

ցական, մասնավորապես զրուցակցին լսելու, դիմացինին ընկալելու, հաղորդակից լինելու, 

համագործակցություն դրսևորելու հմտությունների, հռետորական ձիրքի զարգացմանը և 

սովորողի ինքնավստահության ամրապնդմանը: 

Դեբատը ոչ միայն հետաքրքիր զբաղմունք է, դաս, այլև արդյունավետ միջոց սովորող-

ների մոտ ժամանակակից հասարակության պայմաններում հաջող կենսագործունեության 

համար անհրաժեշտ և օգտակար որակների, մասնավորապես հաղորդակցական հմտու-

թյունների ձևավորման ու զարգացման առումով: Դեբատը նաև պատկերացում է ձևավորում 

խոսքի կառուցվածքի մասին: Դեբատում սյուժետային խոսքի օրինակ կարող է լինել առաջին 

բանախոսի ելույթը՝ ողջունել մասնակիցներին, ներկայացնել թիմին և իրեն, հիմնավորել դե-

բատային թեմայի արդիականությունը, սահմանել թեմայի հասկացությունները, ներկայացնել 

փաստարկները, եզրահանգումը և շնորհակալություն հայտնել ուշադրության համար: Սովո-

րողների կողմից դեբատի ելույթի կառուցվածքային և սյուժետային առանձնահատկություն-

ների ըմբռնումը հետագայում նրանց թույլ կտա հստակ ծրագիր ունենալ հանրային ելույթ-

ներում հանդես գալու համար: 

 

Ուսումնական հաստատությունների առաքելությունը ոչ միայն որակյալ և ժամանակի 

պահանջներին համապատասխան կրթություն ապահովելն է, այլև հասարակության այն-

պիսի անդամ կրթելն ու դաստիարակելը, որն օժտված է հանդուրժողականությամբ, նպա-

տակասլացությամբ, պատասխանատվությամբ, իրազեկվածությամբ, քննադատական 

մտածողությամբ: Բանավեճը նպաստում է սովորողի մեջ նշված որակների ձևավորմանը:  

Բանավեճը խոսքային հաղորդակցության կարևորագույն ձևերից է, որի մասնակից-

ները, հակառակ տեսակետներ ու գաղափարներ արտահայտելով, ձգտում են հասնել փոխ-

համաձայնության կամ փոխհամոզման: Այն փոխգործուն (ինտերակտիվ) մեթոդների շար-

քում է և առանձնանում է հատկապես սովորողների մտածողության, ակտիվության զար-

գացման, գիտելիքների որոնման ու համալրման, մտքերի փոխանակման, գործնական 

հմտությունների մշակման լայն հնարավորություններով: «Լինելով մարդկային հաղորդակ-

ցության, իմացության և գիտելիքի զարգացման ընդհանուր օրինաչափություն՝ բանավե-

ճերը մեթոդաբանական առումով հանձնարարելի են մտավոր գործունեության ամենա-

տարբեր բնագավառներում»1: 

 
* Հոդվածը ներկայացվել է 08.07.2021 թ., գրախոսվել՝ 20.07.2021 թ., ընդունվել տպագրության՝ 

30.07.2021 թ.: 
1 Հովհաննիսյան Հ., Բանավեճի տեսություն և արվեստ. փիլիսոփայական քննախոսություն, Երևան, 2019, 

էջ 138:  

Ի տարբերություն բանավեճի, որը կարող է կիրառվել ուսումնական գործընթացի 

տարբեր փուլերում որպես և՛ ինքնուրույն մեթոդ, և´ այլ մեթոդների զուգակցված հնար, դե-

բատը՝ որպես քննարկման կամ բանավեճի տեսակ, ունի կիրառության առանձնահատկու-

թյուններ և որոշակի սահմանափակումներ: «Դեբատը գաղափարների, դատողություննե-

րի, կարծիքների նպատակային և կարգավորված (կառուցվածքային) փոխանակում է»1:  

«Դեբատ» բառը ծագում է ֆրանսերեն «debats» բառից, որը նշանակում է «մտքերի 

փոխանակություն, վեճ»2, «ելույթների միջոցով կատարվող քննարկումներ»: Դեբատի ա-

կունքները կարելի է գտնել Հին Հունաստանում, որտեղ այն դիտարկվել է որպես ժողովրդա-

վարության դրսևորման տարր: XX դարի կեսերից Եվրոպայում տարածում գտան հռետո-

րական արվեստի և դեբատի դասընթացները: Վերջին տասնամյակներում դեբատը լայնո-

րեն կիրառվում է որպես ուսուցման փոխգործուն մեթոդ, երբ որևէ խնդիր քննարկվում է 

տարբեր տեսակետների առկայությամբ: Ուսուցման գործընթացում դեբատի արդյունավե-

տությանն անդրադարձ է կատարվել Ա. Զենովիչի, Ե. Կալինկինայի, Օ. Լիտովչենկոյի, Մ. Նե-

ժուրինայի, Գ. Օբվինցևայի, Յ. Ֆիլոնովայի և ուրիշների աշխատություններում3: Պ. Գուրվի-

չը դեբատը սահմանում է որպես ուսուցման տեխնոլոգիա, որն ակտիվացնում է մտավոր 

գործունեությունը և ստեղծագործականությունը` հնարավորություն տալով պաշտպանելու 

սեփական կարծիքը 4 : Ըստ Ի. Սեմկոյի՝ դեբատը ուսուցման ռազմավարություն է, որը 

հիմնված է հասարակական և քաղաքական ընթացիկ իրադարձությունները վերլուծելու, 

քննարկվող խնդրի վրա կենտրոնանալու, տեղեկատվություն հավաքելու, մշակելու, կիրառ-

ման հնարավորությունները ստեղծագործաբար ընկալելու, սեփական տեսակետը որոշելու, 

թիմում փոխազդեցություն, համատեղ գործունեություն ծավալելու վրա5: Դեբատի առանձ-

նահատկությունն այն է, որ թույլ է տալիս համակողմանիորեն դիտարկել խնդիրը՝ մասնա-

կիցներին հնարավորություն տալով ավելի լավ հասկանալու միմյանց դիրքորոշումները: 

Դեբատը նպաստում է սովորողների՝ 

• ուսումնառության մոտիվացիայի ձևավորմանը,  

• սեփական ուժերի նկատմամբ վստահության ամրապնդմանը, 

• մտահորիզոնի ընդլայնմանը,  

• քննադատական և տրամաբանական մտածողության, մտավոր կարողությունների 

զարգացմանը, 

• համագործակցային, հետազոտական և կազմակերպչական հմտությունների զար-

գացմանը, 

• ստեղծագործական հմտությունների զարգացմանը, 

• հաղորդակցական հմտությունների զարգացմանը, մասնավորապես զարգացնում է 

մտքերը ձևակերպելու և բանավոր խոսքի, ինչպես նաև հրապարակային ելույթ ունենալու 

հմտություններ։ 

 
1 Короткова М. В., Методика проведения игр и дискуссий на уроке истории, Москва, 2001, с. 16. 
2 Տե՛ս Словарь иностранных слов, 15-е изд., испр., Москва, 1988, с. 147: 
3 Տե՛ս Зенович В. А., Формирование коммуникативной компетенции на уроках истории // Актуальные 

проблемы теории и методики преподавания истории и обществознания: к 70-летию исторического фа-

культета Псковского государственного университета, Сборник материалов III Международной научно-

практической конференции, 2016, с. 83-92; Калинкина Е. Г., Дебаты на уроках истории. Методические 

рекомендации по использованию методики дебатов на уроке истории // История и обществознание в 

школе, Н. Новгород, НГЦ, 2003, с. 68-74; Обвинцев Г. Е., Дебаты как средство развития коммуникатив-

ной компетенции у школьников // Теория и практика образования в современном мире Материалы V 

Международной научной конференции, 2014, с. 170-172; Филонова Ю. А., Виды учебных дебатов в ди-

дактике // Человек в информационном пространстве сборник научных трудов. Под общей редакцией Т. 

П. Курановой, 2015, с. 101-105; Արնաուդյան Ա., Գյուլբուդաղյան Ա., Խաչատրյան Ս., Խրիմյան Ս., Պետրոսյան 

Մ.,  Մասնագիտական զարգացման ձեռնարկ ուսուցիչների համար, Երևան, 2004, էջ 81-85: 
4 Տե՛ս Гурвич П. Б., Основы обучения устной иностранной речи на языковых факультетах, Владимир, 

1972, с. 124: 
5 Տե՛ս Калинкина Е. Г., Дебаты на уроках истории. Учебно-методическое пособие, Москва, 2002, с. 151: 



 

ՊԱՏՄՈՒԹՅՈՒՆ ԵՎ ՄՇԱԿՈՒՅԹ, 2021, № 1 
 

 

– 232 – 
 

Դեբատը կարելի է կիրառել տարբեր դասընթացներում:  Մեթոդը կիրառվում է երկու 

հակադիր խմբերի կամ թիմերի մասնակիցների միջև նախապես ամրագրված թեմաների 

հիմքի վրա: Մասնակիցներից յուրաքանչյուրը հետաքրքրված է իր տեսակետը կամ դրույթը 

հաստատող փաստարկներով1: Դեբատի անցկացման հիմնական սկզբունքներն են՝ 

• հարգալից վերաբերմունքը, 

• հանդուրժողականությունը, 

• արդարամտությունն ու ճշմարտախոսությունը, 

• հաղթող-պարտվողի բարդույթից զերծ մնալը2: 

Դեբատը ենթադրում է ուսումնական գործընթացում մրցակցության տարրի առկայու-

թյուն, ինչն էլ նպաստում է սովորողների կայուն մոտիվացիայի ապահովմանը և ներգրավ-

մանը ուսուցման որոնողական և ճանաչողական գործունեության մեջ, որը կազմակերպ-

վում է ներքին դրդապատճառների հիման վրա: Այն թույլ է տալիս գնահատել որոշակի իրա-

վիճակ՝ հիմնվելով անձնական փորձի վրա, և իրականացնել համատեղ գործունեություն՝ 

ակտիվացնելով անձնային կողմնորոշումն ուրիշի նկատմամբ3: Այլ կերպ ասած՝ ուսուցման 

գործընթացում դեբատի կիրառումը նպատակաուղղված է լուծելու 4 առանցքային խնդիր. 

1. ուսուցողական. նպաստում է սովորողների նախկինում ձեռք բերված գիտելիքնե-

րի կիրառմանը, արդիականացմանը, նոր գիտելիքների և հմտությունների ձեռքբերմանը, 

2. զարգացնող. նպաստում է սովորողի մտավոր, լեզվական որակների, ստեղծագոր-

ծական կարողությունների, հաղորդակցական, համագործակցային, իրերը, երևույթներն ու 

գաղափարները տարբեր տեսանկյուններից դիտարկելու հմտությունների ձևավորմանը, 

տրամաբանության, քննադատական մտածողության զարգացմանը, 

3. դաստիարակիչ. սովորողների մոտ ձևավորում է բարեկրթություն, տարբեր կար-

ծիքների կամ մոտեցումների նկատմամբ հարգալից վերաբերմունք, հանդուրժողականու-

թյուն, համբերատարություն, 

4. հաղորդակցական. ուսուցման գործողություններն իրականացվում են միջանձնա-

յին հաղորդակցության մեջ, համատեղ գործունեության ընթացքում4: 

Դեբատների պատրաստումն ու անցկացումը ենթադրում է խմբային աշխատանքնե-

րի կազմակերպում: Նախապես առանձնացվում են խմբեր կամ թիմեր, և նախընտրելի է 

յուրաքանչյուր խմբում ընդգրկել 3-4 մասնակից: Խմբային աշխատանքը սովորողներին 

թույլ է տալիս ձեռք բերել մի շարք էական հատկություններ, ինչպիսիք են փոխօգնությունը, 

համատեղ լուծում մշակելու կարողությունը, փոխզիջումների որոնումը, իրենց տեսակետը 

ողջամտորեն պաշտպանելու ունակությունը և այլ կարծիքների ու դիրքորոշումների նկատ-

մամբ հանդուրժողականությունը: Դեբատն ունի 7 հիմնական բաղադրիչ (տե՛ս Գծագիր 1)։  

 Թեման ձևակերպվում է որպես պնդում: Առաջին թիմի բանախոսը ներկայացնում է 

խմբի դիրքորոշումը՝ առաջադրելով խնդրին առնչվող փաստարկները: Հանդես գալով որ-

պես պնդումը պաշտպանող կողմ՝ նշված խմբի բանախոսները փորձում են գնահատողնե-

րին համոզել իրենց ներկայացրած դիրքորոշման ճշմարտացիությունը: Երկրորդ թիմը՝ որ-

պես պնդումը ժխտող կողմ, հանդես է գալիս հակափաստարկներով՝ ժխտելով կամ մերժե-

լով նախորդ թիմի դիրքորոշումը: Քննարկման ընթացքում, բացի փաստարկներից, կարող 

են ներկայացվել նաև դիրքորոշումն ապացուցող նյութեր՝ փաստեր, մեջբերումներ և այլն5: 

 
1 Տե՛ս Perelman Ch., Olbrechts-Tyteca L., Traite de l’argumentation, Editions de l’universite de Bruxelles, 2008, 

p. 49-50: 
2 Տե´ս Արնաուդյան Ա., Գյուլբուդաղյան Ա., Խաչատրյան Ս., Խրիմյան Ս., Պետրոսյան Մ.,  նշվ. աշխ., էջ 85:  
3 Տե´ս Щукин А. Н., Современные интенсивные методы и технологии обучения иностранным языкам: 

учебное пособие. 2-е изд., Москва, 2010, с. 28: 
4  Տե´ս Калинкина Е., Современные образовательные технологии: дебаты в преподавании истории и 

обществоведческих дисциплин // Основы гражданского образования: Сборник методических материа-

лов, Н. Новгород, НГЦ, 2002, с. 33-41: 
5  Տե´ս Светенко Т. В., Путеводитель по дебатам: Учебное пособие для педагогов и учащихся, Москва, 

2001, с. 54-55: 

Գծագիր 1 

 

Դեբատում առանձնացվում է նաև հանդիպակաց հարցերի փուլ, երբ մասնակիցները 

հակառակ թիմի բանախոսներին ուղղում են հարցեր, ուշադիր լսում նրանց պատասխան-

ները և պատասխանում նրանց առաջադրած հարցերին: Երկու կողմերի փաստարկները 

լսելուց և համապատասխան արձանագրումներ կատարելուց հետո գնահատողները, ման-

րամասնորեն վերլուծելով բանախոսների ելույթները, ամփոփում են արդյունքները: 

Այսպիսով՝ դեբատի անդամներն են՝ 

1. պնդումը պաշտպանող և հերքող թիմերը, 

2. թիմերի ներկայացումների ուժեղ և թույլ կողմերն արձանագրող մրցավարները, 

3. դեբատի կանոնների պահպանումը վերահսկող ժամապահը, 

4. սովորողների գործունեությունը, միջանձնային հարաբերությունների կարգավորու-

մը ուշադրության կենտրոնում պահելով՝ դեբատային քննարկումը վերահսկող ուսուցիչը,  

5. թիմերի՝ առավել համոզիչ փաստարկները որոշող գնահատող կողմ: 

Դեբատն անցկացվում է չորս փուլով. 
 

 

Գծագիր 2 
 

Նախապատրաստական փուլում իրականացվում է թեմային առնչվող նյութերի ու-

սումնասիրում, բանավեճի անցկացման փուլում ծավալվում է դեբատային քննարկումը, 

ներկայացվում են փաստարկները, եզրափակիչ փուլում տրվում են հանդիպակաց հարցե-

րը, իսկ կշռադատման փուլում ներկայացվում է դեբատի արդյունքը:  

Դեբատի նպատակային գործառույթներն ու հնարավորությունները լայն են: Այն ունի 

նաև սոցիալականացման գործառույթ, որի կարևորությունը պայմանավորված է նրանով, 

որ դեբատը մանկավարժական գործիք է, մասնակիցներին քաղաքացիական հասարակու-

թեմա

պնդումը պաշտպանող կողմ

պնդումը ժխտող կողմ

փաստարկներ

ապացույցներ

հանդիպակաց հարցեր

գնահատողների որոշում

նախապատրաստական 
փուլ

բանավեճի 
անցկացման փուլ

եզրափակիչ 
փուլ

կշռադատման 
փուլ

թյան նորմերն ու արժեքները ծանոթացնելու մեխանիզմ, որը սովորողներին հնարավորու-

թյուն է տալիս հարմարվելու ժամանակակից հասարակության պայմաններին, ինչը ենթա-

դրում է մրցակցության, բանակցությունների վարման, սեփական շահերը պաշտպանելու 

հմտություններ՝ հիմնվելով առկա գիտելիքների և դրանք կիրառելու հմտությունների վրա:  

Դեբատի դաստիարակչական գործառույթը պայմանավորված է նրանով, որ այն մաս-

նակիցներին հնարավորություն է տալիս մշակելու անկախ գնահատականներ, բարոյական 

ու աշխարհայացքային դիրքորոշում և վարքագծային վերաբերմունք, հանդես բերելու հա-

ղորդակցական բարձր մշակույթ, շփվողականություն, փոխզիջման գնալու կարողություն:  

Դեբատի զարգացման գործառույթն արտահայտվում է նրանով, որ մասնակիցներին 

հնարավորություն է տալիս զարգացնելու կամքը, հիշողությունը, մտածողությունը, այդ 

թվում` համեմատելու, վերլուծելու, ընդհանրություններ ու տարբերություններ գտնելու, ան-

ձի համար կարևոր հարցերի վերաբերյալ բազմազան տեղեկատվություն ստանալու և ինք-

նուրույն վերլուծելու հմտություններ: 

Նշված մեթոդի դիդակտիկ նշանակությունը պայմանավորված է նրանով, որ դեբա-

տային քննարկումները հիմք են սովորողների գործնական հմտությունների, ինչպես նաև 

մարդկային անհրաժեշտ և կարևորագույն որակների ձևավորման համար: Դեբատն ակտի-

վացնում է, գործածության մեջ դնում արդեն սովորածը՝ ներառելով անձի և թիմի կարողու-

թյունների բարձրացման հինգ հիմնական սկզբունքների օգտագործում. 

1) անձնական հաղորդակցության սկզբունքը, 

2) ուսումնական նյութի և գործընթացի վրա հիմնված կազմակերպչական սկզբունքը, 

3) կոլեկտիվ փոխգործակցության սկզբունքը, 

4) վարժություններում բազմագործառութայնության սկզբունքը, 

5) ուսումնական գործընթացի կազմակերպման կենտրոնացման սկզբունքը: 
 

 
Գծագիր 3 

 

Ըստ անձնային հաղորդակցության սկզբունքի՝ մանկավարժական գործընթացի կա-

ռուցվածքում առաջատարը պետք է լինի ոչ թե առարկան կամ ուսումնական խնդիրը, այլ 

դրա կապը սովորողի ներաշխարհի հետ: Երբ արտաքին աշխարհը ներկայացվում է ուսում-

նական առաջադրանքով, այդ դեպքում կարիքը, շարժառիթը, հետաքրքրությունները, 

մտահորի-
զոնի 

ընդլայնում

մտավոր 
կարո-

ղությունների 
զարգացում

հետազոտա-
կան և կազմա-

կերպչական 
հմտություննե-
րի զարգացում

ստեղծագործա-
կան որակների 

զարգացում

հաղորդակ-
ցական 

հմտություննե-
րի զարգա-

ցում

ձգտումները ներառվում են անձի և սոցիալական միջավայրի միջև հարաբերություններում: 

Զարգացման ուսուցման մեխանիզմը գործում է այն ժամանակ, երբ փոխազդեցության 

գործընթացը միաձուլվում է ուսուցման գործընթացին: Այս դեպքում է, որ մանկավարժա-

կան գործընթացի կենտրոնում ոչ թե ուսումնական առարկայի նկատմամբ վերաբերմունքն 

է, այլ մարդկանց վերաբերմունքը միմյանց նկատմամբ տվյալ առարկայի առումով1:  

Հայոց լեզվի դասընթացում, օրինակ, այս մեթոդը կարելի է կիրառել հատկապես քե-

րականական վիճելի պնդումների ու սահմանումների ուսումնասիրության ժամանակ։ Դե-

բատը գրական ընթերցանության ժամանակ հաճախ կիրառվում է, երբ անհրաժեշտ է լի-

նում քննադատել կամ արդարացնել գրական այս կամ այն հերոսին:  

Այսպիսով՝ դեբատը զարգացնում է սովորողների խոսքային հաղորդակցման բոլոր 

չորս հմտությունները՝ լսելը, կարդալը, գրելը, առաջին հերթին՝ խոսելը: Դեբատին նախա-

պատրաստվելու փուլում բանախոսները ուսումնասիրում են նյութը, հղումներ, ծանոթա-

գրություններ, գրառումներ կատարում՝ զարգացնելով կարդալու և գրելու հմտությունները, 

հարստացնում են թեմայի վերաբերյալ իրենց գիտելիքները, ձևավորում են քննադատական 

մտածողություն, փաստերը և տեսակետները տարբերելու, վերլուծելու հմտություններ, միմ-

յանց հարցեր ուղղելիս կատարելագործում են ունկնդրման և  խոսելու հմտությունները: 

Դեբատը կարող է կիրառվել որպես դասի և´ տեսակ, և´ բաղադրիչ՝ ուսուցման մեթոդ, 

ինչպես նաև որպես արտադասարանային պարապմունք: Առանձնացվում են դեբատի 

խմբային և անհատական տեսակները: Վ. Սվետենկոն իր «Դեբատի ուղեցույց» գրքում դե-

բատները դասակարգում է հետևյալ կերպ: 

• «Դասական դեբատներ»: Սա մի ձևաչափ է, որում ներգրավված են երեք անդամնե-

րից բաղկացած երկու թիմեր, իսկ մնացած սովորողները պասիվ ունկնդիրներ են կամ դա-

տավորներ: Այնուամենայնիվ, դժվար է բոլորին այս կամ այն կերպ ներգրավել նման դեբա-

տի մեջ, ուստի այս տեսակն ունի բավականին սահմանափակ կիրառություն դասարանում: 

• «Հանպատրաստից դեբատ»: Դեբատի այս տեսակի իրականացման ժամանակ 

կողմնորոշման և նախապատրաստման փուլը հասցվում է նվազագույնի: Պատրաստումն 

իրականացվում է անմիջապես դասի ընթացքում՝ դասագրքի նյութի համաձայն: Դեբատի 

նման ձևաչափը կարելի է դիտարկել որպես «հետադարձ կապի» տարր, ուսումնական 

նյութի ամրապնդման կամ ճանաչողական գործունեության բարձրացման ձև: 

• «Փոփոխված դեբատ», որում կիրառվում են դեբատի առանձին տարրեր, և թույլա-

տրվում են կանոնների որոշ փոփոխություններ, ինճը հնարավորություն է տալիս ներգրավել 

ամբողջ խմբին: Այստեղ հնարավոր է փոխել կանոնակարգը, ավելացնել թիմերի բանախոս-

ների քանակը, կազմակերպել «աջակցության խմբեր», որոնց հետ թիմերը կարող են կապ-

վել ընդմիջումների ժամանակ, ստեղծել «փորձագետների խումբ», որը կարող է գործա-

ռույթներ իրականացնել մրցավարության, խաղի ամփոփման, թիմերի փաստարկների վեր-

լուծության և կողմերի բախման ժամանակ, մշակել փոխզիջումային լուծում, որը հաճախ 

անհրաժեշտ է դասարանում՝ ուսումնական նպատակներին հասնելու համար2: 

Դեբատն ունի նաև որոշակի  սահմանափակումներ. 

1. դեբատները պետք է մանրամասնորեն նախապատրաստվեն` հաշվի առնելով այն 

հանգամանքը, որ դրանց անցկացումը ժամանակատար է և աշխատատար, 

2. կարող է լինել շեղվելու հավանակություն, որը քիչ կլինի, եթե ներկայացվող փաս-

տարկները հիմնավորված լինեն, 

3. եթե քննարկման ընթացքում թիմում ի հայտ գան առաջնորդներ, հնարավոր է թիմի 

մյուս մասնակիցների ազատության կաղապարում, կախվածություն, 

4. առկա է ոչ ճիշտ եզրահանգումների հավանականություն: 

Այսպիսով՝ դեբատը՝ որպես փոխգործուն մեթոդ, ունի իր առավելություններն ու սահ-

մանափակումները: Դրա նպատակային կիրառումն առավել արդյունավետ ու հետաքրքիր 

 
1 Տե´ս Щукин А. Н., указ. соч., с. 28: 
2 Տե´ս Светенко Т. В., указ. соч., с. 123: 

է դարձնում ուսումնական գործընթացը՝ նպաստելով սովորողների մի շարք կարևոր հմտու-

թյունների ձևավորմանն ու զարգացմանը: 

 

Mери Oганнисян, ОСОБЕННОСТИ ИСПОЛЬЗОВАНИЯ МЕТОДА ДЕБАТОВ. Деба-

ты являются эффективным средством обучения учащихся умению ясно и логично форму-

лировать свою позицию, находить убедительные факты и доводы в поддержку выдвигае-

мых идей. Навыки, полученные в процессе подготовки к участию в дебатах, применимы 

во многих научных областях, а также в повседневной жизни. 

Реализация метода «Дебатов» в учебном процессе способствует: развитию комму-

никативных умений – умения слушать и слышать собеседника, способности сопереживать 

другим и проявлять с ними солидарность, и развитию ораторских способностей – навыков 

публичного выступления, уверенности в себе. 

Дебаты представляют собой не просто увлекательное занятие, интересный урок, но 

и эффективное средство для развития обучающихся, формирования у них компетенций, 

необходимых и полезных для успешной жизнедеятельности в условиях современного об-

щества, в частности компетенции связанной с коммуникацией. Дебаты также формируют 

у обучающихся представление о структуре речи. Примером сюжетной речи в дебатах мо-

жет служить план речи первого спикера: приветствие слушателей — представление ко-

манды и самого себя — вступление (обоснование актуальности темы) — определение по-

нятий темы — выдвижение критерия — аргументация — заключение — благодарность за 

внимание. Понимание обучающимися структурных и сюжетных схем речи дебатов позво-

лит им в дальнейшем составить четкий план большинства публичных выступлений.  

Ключевые слова: метод обучения, интерактивный метод, дискуссия, дебаты, этапы 

дебатов, функции дебатов, мотивация, коммуникативные навыки, обсуждение, аргумент. 

 

Meri Hovhannisyan, FEATURES OF USING THE DEBATE METHOD. Debates are an 

effective means of teaching students the ability to clearly and logically formulate their posi-

tion, find convincing facts and arguments in support of the ideas put forward. The skills acqui-

red in the process of preparing for participation in debates are applicable in many scientific 

fields, as well as in everyday life. The implementation of the "Debates" method in the educa-

tional process contributes to: the development of communicative skills – the ability to listen 

and hear the interlocutor, the ability to empathize with others and show solidarity with them, 

and the development of oratorical abilities – public speaking skills, self-confidence. 

Debates are not just an exciting activity, an interesting lesson, but also an effective me-

ans for the development of students, the formation of their competencies necessary and use-

ful for successful life in modern society, in particular, the competence related to communica-

tion. Debates also form students' understanding of the structure of speech. An example of a 

plot speech in a debate can be the speech plan of the first speaker: greeting the audience — 

introducing the team and himself — introduction (justification of the relevance of the topic) - 

defining the concepts of the topic — putting forward a criterion — argumentation-conclusion — 

gratitude for attention. Students' understanding of the structural and plot schemes of the de-

bate speech will allow them to make a clear plan for most public speeches in the future. 

Keywords: teaching method, interactive method, discussion, debate, stages of debate, 

functions of debate, motivation, communication skills, discussion, argument. 

